VIGO, PORTEVEDRA
E O AVIADOR GARRIER

Rememorando un conflito

Benigno Garcia Casalderrey

Camprense agora cen anos do enfrontamento
entre Vigo e Pontevedra, ou quizais mellor deberiase
dicir entre Vigo e o Gobernador Civil da provincia,
por aquel enton, José Boente Sequeiros.

A maioria dos que agora contamos cuns can-
tos anos, sabemos da antiga “rivalidade” Vigo-
Pontevedra ou Pontevedra-Vigo. O caso que nos
ocupa foi, no seu dia, moi serio, inda que xurdira por
unha cuestion banal, ou asi o entendo eu agora.

O asunto en si revestiu certa gravidade, sobre
todo para a cidade de Vigo, pois Pontevedra nesta
cuestion, mais ben, estivo & marxe. Por iso prefiro
mellor a ultima das acepcions.

Tal foi a gravidade do conflito que vai ter que
intervir o Goberno do Estado, co seu presidente en
persoa, que daquela era José Canalejas.

Coido que para facer un relato claro e conciso do
acontecido, o mellor sera expor cronoloxicamente os
feitos, na medida do posible, tomando como base as
informacions que aparecian nos xornais da época e logo
ir introducindo algunhas consideracions ao respecto.

Esta historia comeza, en aparencia, logo
analizaremos isto, pola disputa dun aviador para
realizar unhas exhibicions aéreas, moi de moda
naquel tempo, durante as festas de verdn a celebrar
en ambas as duas cidades.

Imos establecer como punto de partida do ini-
cio da confrontacion o 17 de agosto de 1911, ainda
que sospelto isto xa vina moi de atras. Nesta data
aparece no xornal vigués, £/ Noticiero de Vigo, a
seguinte informacion:

"Desde hace dias la entusiasta Asociacion
Popular de Vigo (entidade encargada por aquel
enton da xestion e realizacion das festas de Vigo)

viene gestionando que Vigo no se quede sin aviacion.
Los aviadores primeramente contratados (Mauvais e
Loygorri) sufren percances que les imposibilitan estar
aqui... Gestiona otros aviadores, entre ellos Garnier
que se encuentra estos dias en Gijon realizando prue-
bas junto a otros aviadores”.

Cabe aqui preguntarse por que xestiona agora
apresuradamente a contratacion doutro aviador para
suplir a baixa dos citados antes. A resposta esta en o
que dia 12 de agosto celebraronse na Corufa unhas
probas similares, nelas participaron o tal Mouvais e
Laforestier. Este ultimo, cando tentou facer a sta
exhibicion non puido controlar o avion e foi caer a ria
do Burgo (A Coruna) aos poucos segundos de inicia-
do o voo. Mouvais e Laforestier (mecanico do
primeiro) adoitaban traballar en parella, moi tipico
naquela época. Esnaquizado o aparato, era imposible
reparalo en condicions para que estivese o dia 20 en
Vigo. Sabedores ali de que Garnier ven a Pontevedra
nas mesmas datas contactan con el.

Quizais é conveniente introducir aqui a con-
sideracion seguinte: Por que ven Garnier a
Pontevedra? Segundo parece, a tenor das noticias
dos xornais de por aquel enton, a Comision de Festas
de Pontevedra xa tifna conecemento, a finais do mes
de xuno, de que en Vigo se ia celebrar esta exhibicion
aérea os dias 18 e 20 de agosto. Vendo en
Pontevedra que a data do 20 coincidia coa corrida de
touros, considerada a principal das festas, o presi-
dente da comision de Pontevedra, Sr. Ozores, vai a
Vigo tentando xestionar un cambio da mesma. A
comision de Vigo dille que non pode variar estas
aducindo varios problemas, entre eles 0 econémico.

Xa en Pontevedra, e vista a negativa da
Asociacion Popular de Vigo, acordase, por “via de
urxencia” contratar un aviador para esta data e a do
dia 23. Por que se fai isto? Pois atrévome a aventurar
que, como xa se dixo arriba, os touros eran por aquela
un dos “pratos fortes” das festas da cidade. A ela
concorria moita xente das poboaciéns proximas,
especialmente de Vigo, polo que se esta cidade tina
un festival aéreo 0 mesmo dia e 4 mesma hora dos
touros en Pontevedra poderiase producir un dobre
efecto. Por un lado, moita xente da area viguesa non
fa vir a Pontevedra, pois preferiria ver o espectaculo da
aviacion, moi novidoso naquel tempo e, polo outro

ainda poderia acontecer que, por tal motivo, xente de
Pontevedra e arredores fose a Vigo. Supono que isto,
mais ou menos, debeu pensar a Comision de Festas
de Pontevedra. Asi que, esta decide levar a cabo a
contratacion do citado aviador para contrarrestar
os hipotéticos prexuizos. Para esta xestion delégase
no concelleiro Sr. Vazquez Giménez quen se dirixe
a Madrid e contrata a Garnier a través do seu
apoderado Paul Carcassonne

O contrato que se subscribe, ou mellor dito
a clausula final, vai ser o quid do inicio do
enfrontamento.

E, volvendo a retomar o fio do relato, situaré-
monos nos dias 15 e 16 de agosto, que debe ser
cando se producen os contactos apresurados con
Garnier. Consta, pola prensa de Vigo, que o 17 de
agosto foi o dia clave en todo este “embrollo”.
Apresuradamente remitenlle telegramas solicitando
si pode voar en Vigo o dia 19 (sabado), para o cal lle
ofrecen a mesma cantidade, por un sé dia, que
Pontevedra lle fa pagar por dous. Garnier acepta
vendo, supofio, a ocasion de ganar uns cartos adi-
cionais sen custos de traslado para o cal lle remite un
telegrama que dicia, basicamente, que estaba dis-
posto a voar en Vigo o dia 19 pola tarde, para o cal
rogaba tiveran todo disposto, incluso un camion na
estacion do tren para transportar o aparato ata o
campo de aviacion en Balaidos (daquela ainda non
existia o estadio de futbol). Todo parecia normal e a
cousa semellaba solucionada. Nada diso. Aqui
comeza a “fraguarse” o conflito.

Sabedores en Pontevedra da aceptacion de
Garnier, a Comision de Festas (aqui era o propio con-
cello quen as xestionaba) ponse en contacto con el
dicindolle que non pode voar en Vigo porque existe
unha dausula no contrato firmada polo seu apoderado,
o Sr. Carcassonne, que lle impide voar en Vigo durante
o mes de agosto. Neste comunicado vai a prohibicion
expresa do Gobernador Civil e a potestade que ten en
materia de espectaculos. Ante esta situacion Garnier
comunicalle a Asociacion Popular de Vigo que por orde
gobernativa non pode voar nesa cidade nos dias indi-
cados. Todo isto esta a suceder o 17 de agosto, como
arriba se cita, e houbo aquel dia multitude de telegra-
mas entre as partes implicadas. Vigo-Garnier, Garnier-
Pontevedra e viceversa, e en todos os sentidos.

O asunto, que ata © momento estivo a xes-
tionarse en “privado”, sae a luz publica na prensa
local dunha e doutra cidade.

0 18 de agosto, o El Noticiero de Vigo publica
un artigo en primeira plana onde figura a resposta
de Garnier que se cita arriba, e a continuaciéon ven un
comentario que xa ¢ todo un anticipo do que se
avecinaba.

En Pontevedra este asunto, a través dos medios
de comunicacién (Diario de Pontevedra), viase asi:

18 de agosto. “Ayer se encontro el alcalde Sr.
Puig sorprendido por un telegrama que desde Gijon le
dirige el Sr. Garnier anunciando que el 19, o sea
manana, haria una ascension en Vigo y no podia volar
en Pontevedra hasta la tarde del domingo”.

LAS FIESTAS DE PONTEVEDRA

LOS VUELOS DE GARNIt

Que voase pola tarde do dia 20 (domingo),
parece ser non era conveniente, xa que tina lugar a
corrida de touros, probablemente, a mais salientable
do cartel das festas a tenor do que se dicia por aquel
entdn. O prexuizo econémico polo que manifestaba
a comision, era moi importante.

Asi que, por tal motivo, o alcalde acudiu ao
Gobernador Civil, pois o asunto xa andaba na rta e a
xente estaba entre preocupada e indignada. E o gober-
nador, temendo que isto puidese crear incidentes de
orde publico, tomou a decision de que se cumprise 0
estipulado no contrato. A lea semella estar servida.

En ambas as duas cidades comezan as mobi-
lizacions e circulan panfletos, que ninguén subscribe,
chamando &s manifestacions en pro dunha ou
doutra causa. En fin, cada parte via a cuestion dende
o seu particular punto de vista. E dicir, dende a sua
propia “comenencia”.

Mal pensaba o gobernador que a decision que
tomou ia traerlle moitos quebrantos de cabeza.

A Asociacion Popular de Vigo non se da por
vencida e, sabedores da chegada de Garnier no tren
expreso do dia 19 pola man4, intenta unha manobra
que consistiu en agardar ao aviador na estacion do
Porrino. Subidos ao tren, O Sr. Ayala (presidente) e o
Sr. Trillo solicitan deste explicacions ao asunto.
Garnier mostralles un escrito enviado polo seu
apoderado onde non figura a citada clausula, e
ademais mostrase indignado pola actitude da
Comision de Pontevedra. Neste vai e ven de expli-
cacions o tren chega a Redondela. Na estacion
estabao agardando o delegado do Goberno Civil, Sr.
Varela, que xunto con dous axentes, lle impide ao
aviador continuar ata Vigo. Houbo cruce de palabras,
pero Garnier tivo que seguir camino a Pontevedra.

Os senores Ayala e Trillo regresan a Vigo e van
directos & Camara de Comercio, onde tifan a sta
sede social. Ali, diante unha multitude de xente que
os agardaba, dan a sua version dos feitos. O enfado
é monumental. Témase a decision de celebrar unha
reunion as sete da tarde. Celebrada esta, acordase ir
en manifestacién ata o concello, onde son recibidos
polo alcalde, Sr. Martinez Lopez. Exponenlle os acor-
dos tomados na reunién e pidenlle que dimita toda

a corporacion municipal en sinal de protesta. O
alcalde, vendo a situacion, acepta a proposta e con el
dimiten case que todos os concelleiros. O resto, por
presions ou gusto, vai aceptando esta decision. Da
virulencia que toma este problema e das iras susci-
tadas habilmente contra Pontevedra danos un sinxelo
exemplo os seguintes datos sobre actitudes tomadas:

- Obstaculizar por tédolos medios de que
xente de Vigo acuda o dia 20 aos festexos
de Pontevedra. Houbo concentracions na
estacion da cidade onde se asubiaba e se
iIncrepaba aos que ousaron vir.

- Impedir que orfeéns de Vigo actuasen
na capital da provincia (famoso foi o
caso do de Teis que conlevou a dimision
do seu director).

- Que o equipo de foot-ball de Vigo vinese
Pontevedra a disputar un partido.

- Fomentar unha excursion a Ponte Sampaio
(por aquela concello) como “desagravio”
pola actitude de Pontevedra de levar o
monumento dos Heroes da Guerra da
Independencia para a cidade.

Manifestacion en Vigo

E de volta a retomar o fio do asunto imos
situarnos en Vigo onde vai ter lugar unha mani-
festacion/mitin na alameda de Vigo, o dia 22, as
seis da tarde con motivo de expofer o problema e
tomar as decisions convenientes.

A este mitin acode o deputado en Cortes por
Vigo, Angel Urzaiz Cuesta, que, decatandose do
asunto, non quere quedar @ marxe e a partir deste
momento vai ter un protagonismo relevante.

Segundo a prensa da época, asisten a esta
manifestacion sobre 20.000 persoas sobre unha
poboacion estimada de 40.000. Presidiu o acto 0
Sr. Urzaiz e intervineron moitos oradores. Ao final,
tomaronse, entre outros, os acordos de:

10 Ratificar a decision de non regresar 0s
membros da corporacion ao concello,
tanto en canto non dimitise o gobernador
ou fose separado da sua funcion.

29 Crear unha Xunta de Defensa que vele
polos intereses de Vigo mentres dure
esta situacion.

De todos estes acordos daselle traslado
ao gobernador provincial. Este opta, en princi-
pio, por responder que obrou de acordo a
legalidade e que a razon esta de parte da cor-
poracion de Pontevedra. Este comunicado vai
ainda encrespar mais os animos. Tameén se
dirixen comunicados aos mais altos estamen-
tos do goberno do estado, principalmente ao
Ministerio da Gobernacion (hoxe Interior). O
ministro, por aquela, Sr Barroso, resta impor-
tancia a este problema e di que pronto se
arranxara e defende a actuacion do gober-
nador ao considerala legal. Ainda seguian a
pensar que todo se ia arranxar dun momento
para outro.

E mentres, que sucedia en Pontevedra?
Pois as festas continuaban e a vida tamén. E
ante o acoso que se lle vifa facendo ao gober-
nador dende Vigo, promdvese unha mani-
festacién, tamén “espontanea”, en apoio do
gobernador que ten lugar o dia 21 de agosto,
as 12 da mana, e vai dende a praza da
Constitucion (Ferreria) ata a Deputacion
provincial (sede por aquela do Goberno civil).
Reproducimos aqui algtins aspectos basicos da
alocucién que se dirixe aos cidadans convocan-
doos & mesma:

“Al pueblo de Pontevedra.

Sin pasion, sin violencia, sin proposito de
fomentar discordias insanas, pero fuertes en la
razon y en la justicia.../.../

Urzaiz no mitin

Estamos en el deber de expresar nuestro
reconocimiento a la comision de festejos del
Ayuntamiento de Pontevedra que con tanto
acierto y exquisita correccion ha procedido, y del
mismo modo debemos hacer publica la satisfaccion
con que contemplamos la imparcialidad y la
legalidad absoluta del Gobernador Civil”.

Dado o caris que vai tomando a cousa 0
alcalde de Pontevedra, Sr. Puig, penso que
sabedor dos resultados do mitin de Vigo, decide
facer publico un amplo manifesto no Diario de
Pontevedra de 24 de agosto dando a sua version
dos feitos. Entre outros aspectos, cabe salientar a
reproducion por este medio do contrato subscrito
entre o Concello e o aviador. Reproducimos aqui
os apartados mais salientables e de interese para
o tema a tratar:

“Entre los senores D. Marcelino Vazquez
Gimenez del Excmo. Ayuntamiento de
Pontevedra y el Sr. Paul Carcassonne, como
apoderado del aviador don Leoncio Garnier de
San Sebastidn (podia residir aqui, pero era
francés) se conviene en lo siguiente: El senor
Garnier se compromete a hacer dos dias de
vuelos en la ciudad de Pontevedra en las fechas
de 20 y 23 de Agosto proximo con su aparato
Bleriot.../.../

Corresponde a la comision organizadora el
arreglo de dicho terreno asi como la construccion
del cobertizo... /.../ (O campo de aviacion era na
Xunqueira do Covo).

Como retribucion el Ayuntamiento
entregara al Sr. Garnier la suma de 5000 ptas.
en la forma siguiente: la mitad a la llegada
del aparato y el mecénico a Pontevedra y la

otra mitad después del primer dia de vuelo al
terminarlo.

También sera de cuenta del Ayuntamiento los
gastos ocasionados por el transporte del aparato
desde San Sebastian (ida e volta) y los gastos de
hospedaje del Sr Garnier y mecanico... /.../

Si no se pudiera celebrar ningun vuelo por
el mal estado del tiempo el Sr. Garnier no ten-
dré mas derecho que percibir las dos terceras
partes de la suma convenida... /.../

Seguen outros aspectos do contrato, pero
non afectan ao fondo da cuestion. E remata coa
cléusula, que en teoria, desencadeou todo a lea.

“El Sr. Garnier no volaré en Vigo en el mes
de Agosto.

Hecho en Madrid por duplicado el dia vein-
tiuno de Julio de 1911. Firmado P Carcassonne -
M. Véazquez Giménez".

De seguido, o alcalde manifesta que non lle
gustaba a esta clausula final, ao que o concelleiro
lle respondeu que xa non era a primeira vez que se
facia, ben en Vigo ou ben en Pontevedra, este tipo
de clausulas, pois ai radicaba o éxito do negocio ao
tratarse de ter a exclusiva.

A prensa de Vigo, que xa vina terciando neste
asunto, arremete agora con grande virulencia, espe-
cialmente £l Noticiero de Vigo, que comeza a publicar
unha serie de artigos que empregan unha linguaxe
ofensiva e raiando, a veces, no insulto.

En principio, estes fan dirixidos cara a
nosa cidade, mais logo, foron virando as suas
criticas e ataques cara a figura do gobernador.
E non é que o Faro de Vigo lle quedase & zaga,
senon que foi, neste asunto, mais comedido,
sobre todo nas formas, coidando a linguaxe e
procurando non usar termos que puideran ser
ofensivos, pero si, foi contundente.

Este virada no tratamento do problema,
que deriva toda a sua “ofensiva” cara o gober-
nador & os poderes caciquis que por aquela

controlaban politicamente os estamentos socio-
administrativo na provincia, xa nos da indicios
das verdadeiras razéns polas que xorde o tal
enfrontamento. Montero Rios, Riestra, Besada,
etc., saen a “palestra” como os principais culpa-
bles do conflito, sobre todo o primeiro como
“protector” do Sr. Boente. Os ataques dirixidos
cara a Montero Rios van propiciar que o 7 de
setembro, &s cinco e media da tarde, tefa lugar
outra manifestacion que dende a cidade vai ata
Lourizan en desagravio e apoio polos reiterados
ataques que esta a recibir dende Vigo.

A capitalidade da provincia, xunto con
confrontacions politicas, ainda que foran dentro
do mesma opcion, estan realmente detras deste
“fregado”. Non se entende, sendén, que Urzaiz
sendo liberal se enfronte ao Goberno do estado
e provincial que daquela eran da mesma corrente
politica.

Manifestacion en solidaridad con Boente

Sen desviarnos da cuestion, diremos que esta,
lonxe de ter unha solucion, segue a enredarse cada
vez mais, e mentres tanto, o Goberno provincial
continua a restar importancia ao problema, pero,
vendo que segundo avanza o tempo non ten sin-
tomas de resolucion, toma a decision de enviar a
Vigo como delegado gobernativo con plenos
poderes ao secretario, Ignacio Guasp, quen trata, en
principio, de reconducir a situacion pola via do dialogo.
Fracasada esta, comeza unha estratexia de presion a
base de sancions administrativas ao alcalde dimi-
sionario e concelleiros. Logo aos membros das enti-
dades da Xunta de Defensa, se eran membros de
organismos oficiais. A esta xunta non lle reconecian
representatividade polo que os seus acordos eran
considerados ilegais e os seus escritos de alegacions
ou protesta non eran estimados convenientemente.

Gobernador Civil José Boente.

Estas medidas s6 conseguiron enrabechar
maéis os animos en Vigo e a situacion chegou a
tal estremo, que o deputado por esta cidade, Sr
Urzaiz, dirixelle o 15 de setembro ao presidente
do Goberno, Sr. Canalejas, o seguinte escrito:

“Conducta insensata del gobernador de
Pontevedra, amenaza producir grave conflicto
en Vigo. Si se derrama sangre, esta caera sobre
la cabeza de Vd".

A loita provincial, como deron en chamar
alguns, radicalizase e entorno ao 26 de setembro
cando presentan a sua dimision varios deputados
provinciais, entre eles o Sr. Lopez de Neira, o cal
remitirda unha carta ao gobernador, un tanto
“despectiva”, xustificando a sua ausencia cando
este require a tddolos deputados provinciais a
unha reunién. A lectura desta carta vai produdir,
paradoxalmente, a intervencion neste conflito do
que fora vecino noso, Valentin Pena, que durante
varios dias do mes de outubro mantera dende as

paxinas do Diario de Pontevedra unha acertada e
sensata controversia cos artigos que ao respecto
publicaba La Concordia de Vigo.

Os dias pasan e o Goberno estatal, vendo que
o problema se encistaba, aprema ao gobernador
para que solucione un asunto “incomodo” que xa
esta na prensa de todo territorio espanol e comeza
a ser molesta. Entrementres tenta ir ganando tempo
ata que cheguen as novas eleccions municipais que
han celebrarse o 12 de novembro. Esta estratexia
tampouco lles funcionara, pois a candidatura pre-
sentada pola Xunta de Defensa acaba ganando
estas en todolos distritos. E a pesar dos bos resulta-
dos acordouse non tomar posesion dos cargos de
concelleiros mentres o Goberno do Estado non
cesase ou trasladase o gobernador. E abofé que tivo
que admitir os postulados de Vigo, xa que a
primeiros de decembro estaba a negociar cunha
representacion da Xunta de Defensa viguesa unha
saida “politicamente honrosa” para ambalas duas
partes. Os concelleiros depuxeron a sla actitude e o
gobernador foi trasladado a Zaragoza segundo consta
por orde ministerial do dia 21 deste mesmo mes.

Ainda se poderia seguir falando moito
desta historia, pero para ir rematando coido que
¢ mester dicir que ningunha das partes contou
toda a verdade nesta historia e cada unha delas
tentou que a sta “verdade” fora a boa. Coido
que daquela, igual que agora, as cousas contanse
segundo aquel vello dito de "cadaquén fala da
feira segun lle vai nela”.

Alcalde Puig con Garnier

